
DE LOCIS SACRIS

1. DE ECCLESIIS

1

Ad § 1 Can. 1162 praescribatur ne Ordinarius loci concedat li-
centiam aedificandi ecclesiam, oratorium publicum vel cappellas, nisi
prius documentis authenticis et validis apprime constet fundum seu
territorium, ubi ecclesia, oratorium publicum vel cappella aedificatur,
ad dominium Ordinarii loci pertinere sive donationis sive emptionis
ratione,

2

Can. 1162 etiam praescribatur ne Ordinarius loci supradictam
licentiam concedat sine constructionis delineationibus architecto-
nicis a competenti architecto confectis.

3

De facto oratoria privata reservantur divitibus; congruit haec
praxis mentalitati hodiernae fidelium?

2. DE SEPULTURA ECCLESIASTICA

1*
Tus funerandi simplificetur.

2*

Normae definiantur de sepultura ecclesiastica perpaucae et perspi-

cuae, non respicientes taxas.
3*

Canones de sepultura ecclesiastica neganda repetantur.

[

1) Capicen. 1*) Mechlinien,
2) Capicen, 2*) Calydonien.
3) Abulen, Dausaren. 3*) Calydonien.

194 DE LOCIS SACRIS

4

In dubio, sepultura ecclesiastica non est deneganda.

5

Inopes et divites eadem decentia honorentur.

6

Coarctentur licentiae ad exequias extra ipsam ecclesiam paroe-
cialem et oratoria coemeteriorum.

7

lus et officium parochi sit ad valvas Ecclesiae recipiendi cadaver
et dimittendi post exequias in templo.

8

Ipsius defuncti parentes sepulturae locum eligere possint,

9

Normae assignentur quoad sepulturam ecclesiasticam pro iis qui
christianam religionem non colunt, etsi catholici nomine.

10

Coniugibus acatholicis, quibus propter matrimonium catholicum
et educationem catholicam prolis a ministris acatholicis sepultura
denegatur, concedatur sepultura ecclesiastica ad instar catechume-
norum, etsi in forma restricta.

11

Sepultura ecclesiastica concedatur schismaticis qui in bona fide
moriuntur in locis ubi sacerdotes schismatici desunt.

4) S. Sebastiani Fluminis Januarii," 8) Kupelaén.
5) Gurzen. 9) Senonen,
6) Medellen. 10) Spiren.

7) Tumacoén. 11) Kayesen.

12

Usus campanarum ecclesiarum, etsi benedictarum, permittatur
occasione sepulturaé christianorum acatholicorum, qui bona fide vi-
tam integram duxerunt, si eorum secta in loco paroeciae sepulturae
proprias campanas non habeat.

13

Determinetur ritus minimus pro funeribus et uniformitas statua-

tur.
14

Textus ritus sepulturae reformetur, quia in eo aliquae cogitatio-
nes praechristianae exprimuntur.

15

In ritu sepulturae, loco hymni « Benedictus » alius hymnus e. g.
« Nunc dimittis », maiori intelligibilitate et efficacia directa pollens,
substituatur.

16

Maior mentio fiat de resurrectione et de glorificatione in funeri-
bus.
17

Missae solemnes defunctorum semel in anno et in Commemora-
tione Omnium Fidelium Defunctorum celebrentur.

18

~ Pro Praeside liberaec Reipublicae vel pro Rege acatholicis vitetur
Missae de requie celebratio sed tantum permittatur caeremonia exe-
quialis et celebratio Missae paenitentialis ad divinam benedictionem
supra populum, Supremo Moderatore orbatum, invocandam.

12) Secovien. 16) Limonen::

13) Risinitan. 17) Oruren.

14) Secovien. 18) Hadrianopolitan in Haemimonto.
15) Berolinen.

19

Etiam in duplicibus primae et secundae classis licitum sit fune.
bria solemnia persolvere, exclusa Missa exequiali,

3. DE CREMATIONE CORPORUM

1

Incineratio mortuorum, decursu temporum, invaluit tamquam
affirmatio atheismi et in odium Ecclesiae. Hodie sectariis furoribus
extinctis vel placatis, incineratio proponitur tamquam methodus
modernior et aptior componendi cadavera. Imo recentes epheme-
rides societatis cremationis reverentiam in religionem testantur.
Opportunum igitur est Concilium hanc quaestionem examinare.

a) Methodus incinerationis nulli dogmati catholico adversa-
tur. Scriptura de hac re tacet. Apostoli, cum nuntiarent evengelium,
dum magna orbis pars usum incinerationis sequebatur talem usum
non damnaverunt.

b) Crematio non adversatur dogmati immortalitatis animae
vel resurrectionis corporum, cum Dei omnipotentia suscitare potest
defunctorum corpora tam ex cinere ignis quam ex cinere luti. Imo
certis in adiunctis, Ecclesia ipsa, ex publicae salutis necessitate, corpo-
rum combustionem permittit, quod non fieret si incineratio adver-
saretur alicui dogmati christiano.

c) Methodus cremationis hodie proponitur tamquam practice
inhaerens moderno conceptui progressus, hygiaenis, oeconomiae
et etiam ex multorum fidelium catholicorum terrore quod vivi se-
peliantur,

d) Si Ecclesia hoc permittat, poterit restituere coemeteria
paroecialia et componere sicut olim cineres fidelium defunctorum
apud sua altaria.

N. B. Huiusmodi votum exaratum est a S, Solero. Post illud,
aliud additur, a Vaudagnotti, exaratum et cremationi contrarium,
quia, licet nonnulli quamlibet iniuriam Ecclesiae excludant, tamen
obiective crematio efficitur ‘et propagatur etiam hodie in contemp-

19) Calien. 1) Taurinen.

tum Ecclesiae uti ex ipsis ephemeridibus patet. Christianis officium
est conformandi Christo, qui sepultus est et corpus humanum est
veluti semen, quod .non comburitur, sed in terra absconditur, in fi-
dem et spem resurrectionis.

2

Abrogetur praescriptum de crematione corporum, cum in com-
bustione corporis non signum infidelitatis videatur.

3

In aliquibus adiunctis, fortasse oporteret cadaverum crematio-
nem permittere.

4

Sepultura ecclesiastica non negetur catholicis, qui suum corpus
cremationi tradi mandaverint, si probari possit ipsos cremationem
mandantes, nullum actum Ecclesiae offensivum ponere voluisse.
Obiectiones dogmaticae huic opponi nequeunt.

5

In constitutione de crematione cadaverum non tantum stricte
fiat negatio sacramentorum, sed solummodo si haec crematio esset
in odium fidei et ecclesiae.

6

Quaeritur utrum in conditionibus orbis terrarum hodiernis, disci-
plina Ecclesiae de crematione modificari possit aut debeat.

2) Eminentianen, Vindobonen, Ma- 4) Secovien, Gurcen.
roneus, Macren, S. Hippolyti, Lin- 5) Sup. Gen. Congr. Austr. O, 8. B,

__cien, Metellopolitan. 6) Dromoren.
3) Risinitan,




